
ЧӐВАШ РЕСПУБЛИКИН 

САККУНӖ

ЧӐВАШ РЕСПУБЛИКИН 

"ЧӐВАШ РЕСПУБЛИКИН РЕФЕРЕНДУМӖ ҪИНЧЕН" 

САККУННЕ УЛШӐНУСЕМ КӖРТЕССИ ҪИНЧЕН 

Чӑваш Республикин Патшалӑх Канашӗ

2012 ҫулхи раштав уйӑхӗн 25-мӗшӗнче

йышӑннӑ

1 статья 

Чӑваш Республикин "Чӑваш Республикин референдумӗ ҫинчен" 2003 ҫулхи раштав уйӑхӗн 29-мӗшӗнчи 46 №-лӗ саккунне (Чӑваш Республикин Патшалӑх Канашӗн ведомоҫӗсем, 2004, 58 №; 2006, 70 №; 2007, 73 №; 2009, 82 №; 2010, 86 №; 2012, 92 № (I том) ҫакӑн пек улшӑнусем кӗртес:

1) 15 статьяра: 

а) 1-мӗш пункта ҫакӑн пек ҫырса хурас: 

"1. Чӑваш Республикин референдумӗн сасӑлавне ирттерме тата унта хутшӑнакансен сассисене шутлама Чӑваш Республикин референдум участокӗсене туса хураҫҫӗ. Чӑваш Республикин референдум участокӗсем тивӗҫлӗ территорире иртекен мӗн пур суйлав, ҫавӑн пекех Чӑваш Республикин мӗн пур референдумӗ, вырӑнти референдумӗсем валли пӗр пулса тӑраҫҫӗ.";

ӑ) ҫакӑн пек ҫырса 11-мӗш пункт хушса хурас: 

"11. Чӑваш Республикин референдум участокӗсене муниципаллӑ район, хула округӗн вырӑнти администрацийӗн пуҫлӑхӗ тивӗҫлӗ территорири комиссипе килӗшсе татӑлнӑ тӑрӑх Федераци саккунӗн 16 статйин 10-мӗш пункчӗпе, ҫак Саккунӑн 12 статйин 3-мӗш пункчӗпе килӗшӳллӗн Чӑваш Республикин референдум участокӗн территорийӗнче регистрациленӗ референдума хутшӑнакасен шучӗ ҫинчен калакан даннӑйсене тӗпе хурса кашни участокра референдума хутшӑнакансем виҫӗ пинрен ытла мар пулмалли шутпа туса хурать. Чӑваш Республикин референдум участокӗсене референдума хутшӑнакансем валли май килнӗ таран меллӗ условисем туса пама кирлине тӗпе хурса вырӑнти тата ытти условисене шута илсе пилӗк ҫуллӑха туса хураҫҫӗ. Референдума хутшӑнакансене регистрацилени (шута илни) ҫинчен калакан даннӑй​сем тӑрӑх референдума хутшӑнакансен шучӗ виҫӗ пин те ҫӗртен иртнӗ чухне е тата Федераци саккунӗн 19 статйин              4-мӗш пунктне пӑснӑ чухне Чӑваш Республикин референдум учас​токӗсен переченьне тата вӗсен чиккисене ҫав участоксене туса хурас тӗллевпе палӑртнӑ йӗркепех тӳрлетӳсем кӗртеҫҫӗ. Чӑваш Республикин референдум участокӗсен переченьне тата вӗсен чиккисене асӑннӑ йӗркепе тӳрлетес ӗҫе муниципаллӑ пӗрлӗхсен чиккисене улӑштарнине, муниципаллӑ пӗрлӗхсене ҫӗнетсе урӑхлатнине, пӗтерсе хунине, референдум участокӗн территорийӗнче регистрациленӗ референдума хутшӑнакансен шучӗ сахалланнине (аллӑна е унран та сахалраххине) пула тума пултараҫҫӗ."; 

б) 3-мӗш пунктра "ҫак статьян 1-мӗш пункчӗпе палӑртнӑ вӑхӑтра" сӑмахсене "тивӗҫлӗ территорири комисси палӑртнӑ срокра сасӑлав кунӗччен 30 кунран кая юлмасӑр" сӑмахсемпе улӑштарас;

в) 5-мӗш пунктра: 

пӗрремӗш предложенире "чиккисене тата номе​рӗ​се​не" сӑмахсене "чиккисене (енчен те Чӑваш Республикин референдум участокне халӑх пурӑнакан вырӑн территорийӗн пӗр пайӗнче туса хунӑ пулсан) е тата халӑх пурӑнакан вырӑнсен переченьне (енчен те Чӑваш Республикин референдум участокне халӑх пурӑнакан пӗр е темиҫе вырӑн территорийӗнче туса хунӑ пулсан), номерӗсене" сӑмах​семпе улӑштарас;
иккӗмӗш предложенире "ҫак статьян 1-мӗш пунктӗнче палӑртнӑ срок​ран каярах" сӑмахсене "ҫак статьян 3-мӗш пункчӗпе килӗшӳллӗн" сӑмахсемпе улӑштарас;
2) 16 статьян 1-мӗш пункчӗн тӑваттӑмӗш абзацне ҫакӑн пек ҫырса хурас: 

"Чӑваш Республикин референдумне ирттернӗ чухне Чӑваш Республикин референдумӗн комиссийӗсем пулса ӗҫлекен участокри суйлав комиссийӗсем (малалла – участокри комисси).";

3) 17 статьян 2-мӗш пунктӗнче "10 кунран кая пулмалла мар" сӑмахсене "30 кун пулмалла" сӑмахсемпе улӑштарас;
4) 18 статьяра: 

а) 3-мӗш пунктра: 

", кандидатсен федераци списокӗсене тӑратнӑ, Федерацин "Раҫҫей Федерацийӗн Федераци Пухӑвӗн Патшалӑх Думин депутачӗсен суйлавӗ ҫинчен" 2005 ҫулхи ҫу уйӑхӗн 18-мӗшӗнчи 51-ФЗ №-лӗ саккунӗн (малалла – Федерацин "Раҫҫей Федерацийӗн Федераци Пухӑвӗн Патшалӑх Думин депутачӗсен суйлавӗ ҫинчен" саккунӗ) 821 статйипе килӗшӳллӗн депутат мандачӗсене панӑ политика партийӗсен сӗнӗвӗсене," сӑмахсене кӑларса пӑрахас;

ҫакӑн пек ҫырса предложени хушса хурас: "Паракан сӗнӳсен шучӗ тӗлӗшпе нимӗнле чару та ҫук.";  

ӑ) 4-мӗш пунктӑн "а" ҫум пунктӗнче ", ҫавӑн пекех кандидатсен федераци списокӗсене тӑратнӑ, Федерацин "Раҫҫей Федерацийӗн Федераци Пухӑвӗн Патшалӑх Думин депутачӗсен суйлавӗ ҫинчен" саккунӗн                      821 статйипе килӗшӳллӗн депутат мандачӗсене панӑ политика партийӗсен сӗнӗвӗсене" сӑмахсене кӑларса пӑрахас;

б) ҫакӑн пек ҫырса 41-мӗш тата 42-мӗш пунктсем хушса хурас:

"41. Участокри комисси йышне Федераци саккунӗн 27 статйин 4-мӗш пункчӗпе, ҫак статьян 3-мӗш пункчӗпе килӗшӳллӗн сӗннӗ, анчах та комисси членӗсем пулма ҫирӗплетмен кандидатурӑсене Чӑваш Республикин Тӗп суйлав комиссийӗ Раҫҫей Федерацийӗн Тӗп суйлав комиссийӗ палӑртнӑ йӗркепе участокри комиссисен йышӗсен резервне кӗртеҫҫӗ. 

42. Территорири комисси участокри комиссин татса паракан сасӑ правиллӗ членӗсене Раҫҫей Федерацийӗн Тӗп суйлав комиссийӗ ҫирӗплетнӗ формӑпа удостоверенисем парать.";

в) 5-мӗш пункта ҫакӑн пек ҫырса хурас: 
"5. Участокри комиссин татса паракан сасӑ правиллӗ членӗсен шутне ӑна йӗркелекен территорири комисси тивӗҫлӗ референдум участокӗн территорийӗнче регистрациленӗ Чӑваш Республикин референдумне хутшӑнакансен шутне кура ҫак виҫепе палӑртать: 

а) 1001 суйлавҫӑ таран – участокри комиссин 3–9 членӗ;

ӑ) 1001-рен пуҫласа 2001 суйлавҫӑ таран – участокри комиссин 7–12 членӗ;

б) 2000 суйлавҫӑран ытла – участокри комиссин 7–16 членӗ.";

г) ҫакӑн пек ҫырса 51-мӗш пункт хушса хурас:

51. Тӗрлӗ шайри суйлавра тата (е) референдумра сасӑламалли кунсем пӗр килнӗ чухне участокри комиссин татса паракан сасӑ правиллӗ членӗсен Федераци саккунӗн 27 статйин 3-мӗш пункчӗпе, ҫак статьян 5-мӗш пункчӗпе пӑхнӑ чи нумай йышне пысӑклатма юрать, анчах та территорири комисси палӑртнӑ вӑхӑтлӑха участокри комиссисен йышӗсен резервӗнчен тӑватӑ ҫынран ытла мар. Кун пек чухне участокри комиссин ҫав членӗсене ӗҫ укҫин хушма тӳлевне (хавхалантарӑвне) тата вӗсене тӗп ӗҫрен хӑтарнӑшӑн тивӗҫекен компенсаци тӳлевне тивӗҫлӗ бюджет укҫи-тенки шучӗпе тӳлеҫҫӗ.";

5) 35 статьян 6-мӗш пунктӗнче "5-мӗш пунктӑн "в" ҫум пунктӗнче" сӑмахсене "5-мӗш пунктӗнче" сӑмахсемпе улӑштарас.

2 статья 

1. Ҫак Саккун, ҫак статьяпа урӑх вӑхӑтра вӑя кӗртме палӑртнӑ положенисемсӗр пуҫне, ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

2. Ҫак Саккунӑн 1 статйин 4-мӗш пункчӗн "а" ҫум пункчӗн иккӗмӗш абзацӗ, "ӑ" ҫум пункчӗ 2013 ҫулхи кӑрлач уйӑхӗн 1-мӗшӗнчен пуҫласа вӑя кӗреҫҫӗ. Раҫҫей Федерацийӗн Федераци Пухӑвӗн улттӑмӗш суйлаври Патшалӑх Думин полномочийӗсен срокӗ тухакан кунччен Чӑваш Республикин "Чӑваш Республикин референдумӗ ҫинчен" 2003 ҫулхи раштав уйӑхӗн 29-мӗшӗнчи 46 №-лӗ саккунӗн 18 статйин 3-мӗш пункчӗн, 4-мӗш пункчӗн "а" ҫум пункчӗн (ҫак Саккунпа улшӑнусем кӗртнӗ) положенийӗсемпе ҫак Саккунӑн 1 статйин 4-мӗш пункчӗн "а" ҫум пункчӗн иккӗмӗш абзацӗпе тата "ӑ" ҫум пункчӗпе кӗртнӗ улшӑнусене шута илмесӗр усӑ кураҫҫӗ. 
3. Чӑваш Республикин "Чӑваш Республикин референдумӗ ҫинчен" 2003 ҫулхи раштав уйӑхӗн 29-мӗшӗнчи 46 №-лӗ саккунӗн 15, 17 тата 18 статйисен (ҫак Саккунпа улшӑнусем кӗртнӗ) положенийӗсемпе Федерацин "Федерацин "Политика партийӗсем ҫинчен" саккунне тата Федерацин "Раҫҫей Федерацийӗн гражданӗсен суйлав прависен тата референдума хутшӑнмалли правин тӗп гарантийӗсем ҫинчен" саккунне улшӑнусем кӗртесси ҫинчен" 2012 ҫулхи юпа уйӑхӗн 2-мӗшӗнчи 157-ФЗ №-лӗ саккунӗ вӑя кӗнӗ кун хыҫҫӑн палӑртнӑ референдумсене ирттернӗ май пуҫланнӑ право хутшӑнӑвӗсем тӗлӗшпе усӑ кураҫҫӗ. 

Чӑваш Республикин

          Пуҫлӑхӗ                                                                                    М. Игнатьев

Шупашкар хули

